
Հա​յաս​տանի Հանրապետության կառավա​րու​թյան 2023 թվականի դեկտեմբերի 28-ի N 2323-Ն որոշման մեջ փոփոխություններ կա​տա​րելու մասին 

ՀՀ կառավարության որոշման նախագծի
1. Անհրաժեշտությունը. Նախագծի ընդունումը պայմանավորված է ՀՀ արտաքին հետախուզության ծառայության (այսուհետ՝ Ծառայություն) շենքային պայմանների ապահովումն իրականացնելու նպատակով:

2. Ընթացիկ իրավիճակը և խնդիրները. Ծառայության շենքային պայմանների բարելավման նպատակով անհրաժեշտություն է առաջանում կատարել եռամսյակային փոփոխություններ:

3. Տվյալ բնագավառում իրականացվող քաղաքականությունը. Ծառայության կարիքների ապահովման գործընթացի իրականացում:

             4. Կարգավորման նպատակը և բնույթը. Որոշման նախագծով առաջարկվում է ՀՀ արտաքին հետախուզության ծառայության կողմից իրականացվող 1237 «Արտաքին հետախուզություն» ծրագրի 31001 «Արտաքին հետախուզության ծառայության շենքային պայմանների ապահովում» միջոցառման շրջանակներում իրականացնել համապատասխան փոփոխություններ կնքվելիք պայմանագրի շրջանակներում ձևավորված ծախսերը փոխհատուցելու նպատակով:

            5. Նախագծի մշակման գործընթացում ներգրավված ինստիտուտները և անձիք. Նախագիծը մշակվել է ՀՀ արտաքին հետախուզության ծառայության կողմից:
            6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. Նախագծի ընդունումը ՀՀ 2024 թվականի պետական բյուջեի տարեկան եկաումտների և ծախսերի փոփոխությունների չի հանգեցնում:
            7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ. Նախագծի ընդունումը բխում է ՀՀ Կառավարության 2021-2026 թվականի ծրագրի «Անվտանգություն և արտաքին քաղաքականություն» մաս 1-ում նշված «Արտաքին հետախուզության ծառայության ստեղծման» վերաբերյալ դրույթներից:
8. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին. Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
